
 

 

 

 

 

JAVNI POZIV 

za iskazivanje interesa mikro, malih i srednjih preduzeća za učešće u projektu 

„E4EO- Obrazovanje za zapošljavanje” 

Sarajevska regionalna razvojna agencija SERDA d.o.o. Sarajevo, u partnerstvu sa DIZART 

d.o.o. Sarajevo, objavljuje Javni poziv za iskazivanje interesa mikro, malih i srednjih preduzeća 

(MSP) za učešće u projektu „E4EO- Obrazovanje za zapošljavanje”, koji se realizuje u okviru 

Inicijative za razvoj privatnog sektora u BiH, koju sufinansiraju Evropska unija i vlada SR 

Njemačke, a implementira GIZ. 

1. O projektu 

Projekt ima za cilj unaprijediti konkurentnost mikro, malih i srednjih preduzeća kroz razvoj 

stručnih kompetencija radne snage, jačanje digitalnih i zelenih vještina, te pružanje stručne 

podrške kompanijama u procesu digitalne i zelene tranzicije. 

Projektne aktivnosti obuhvataju: 

• organizaciju stručnih obuka za CNC operatere i CNC tehničare; 

• jačanje kompetencija zaposlenih i nezaposlenih osoba u oblasti digitalizacije i zelene 

ekonomije; 

• pružanje konsultantske podrške kompanijama u unapređenju poslovnih procesa; 

• pripremu kompanija za uvođenje sistema upravljanja energijom prema standardu ISO 

50001; 

• povezivanje poslovnog sektora, razvojnih organizacija i obrazovnih institucija radi 

povećanja zapošljivosti i konkurentnosti privrede. 

2. Predmet Javnog poziva 

Predmet ovog Javnog poziva je izbor dvije do tri mikro, male ili srednje kompanije koje će biti 

uključene u implementaciju projektnih aktivnosti i koristiti stručnu podršku u okviru projekta. 

 

 

 

 



 

 

 

 

Broj odabranih kompanija zavisit će od kvaliteta pristiglih prijava, iskazanih potreba, 

raspoloživih projektnih kapaciteta, planiranih projektnih indikatora i odobrenih projektnih 

aktivnosti. 

Sve aktivnosti koje se realizuju u okviru projekta za odabrane kompanije su besplatne. 

 

3. Podrška koja može biti pružena odabranim kompanijama 

Odabranim kompanijama može biti pružena podrška u okviru projekta, u skladu sa utvrđenim 

potrebama kompanije, planom implementacije projekta i raspoloživim finansijskim i operativnim 

kapacitetima projekta, uključujući: 

• stručnu konsultantsku podršku za unapređenje poslovanja kroz primjenu principa zelene 

ekonomije i digitalizacije; 

• analizu postojećeg stanja i izradu preporuka za unapređenje poslovnih procesa; 

• stručnu podršku u pripremi za uvođenje sistema upravljanja energijom prema standardu 

ISO 50001; 

• uključivanje zaposlenih i/ili kandidata za zapošljavanje u specijalizovane programe 

stručnog osposobljavanja za CNC operatere i CNC tehničare; 

• učešće u projektnim radionicama, sastancima i drugim aktivnostima projekta. 

4. Pravo učešća 

Pravo prijave imaju mikro, mala i srednja preduzeća koja: 

• imaju registrovano sjedište u Bosni i Hercegovini 

• aktivno obavljaju registrovanu djelatnost najmanje 12 mjeseci prije objave ovog Javnog 

poziva; 

• nisu u postupku stečaja ili likvidacije; 

• posluju u proizvodnim djelatnostima ili drugim djelatnostima u kojima postoji potreba za 

stručnim kadrovima iz oblasti CNC tehnologija, digitalizacije i zelene tranzicije; 

• imaju iskazanu potrebu za unapređenjem kompetencija zaposlenih i/ili budućih 

zaposlenika; 

• imaju interes za unapređenje poslovanja kroz digitalizaciju, energetsku efikasnost i 

primjenu principa zelene ekonomije; 

 



 

 

 

 

 

• prihvataju obaveze definisane ovim Javnim pozivom i Tripartitnim sporazumom koji će 

biti zaključen sa SERDA-om i DIZART-om. 

5. Obaveze odabranih kompanija 

Odabrane kompanije obavezuju se da: 

• imenuju odgovornu kontakt osobu za saradnju na projektu; 

• aktivno sarađuju sa ekspertima angažovanim kroz projekat; 

• omoguće pristup informacijama neophodnim za analizu poslovnih procesa i izradu 

preporuka; 

• omoguće zaposlenima i/ili kandidatima za zapošljavanje učešće u planiranim programima 

obuke; 

• učestvuju u evaluaciji projektnih aktivnosti; 

• zaključe Tripartitni sporazum o saradnji sa SERDA-om i DIZART-om. 

 

6. Kriteriji za odabir 

Prijave će biti ocijenjene prema sljedećim kriterijima: 

Kriterij 
Broj 

bodova 

Iskazana potreba za stručnim kadrovima (CNC operateri/CNC tehničari ili srodna 

zanimanja) 
30 

Spremnost kompanije za učešće u procesu digitalizacije, primjene zelene ekonomije i 

uvođenja sistema upravljanja energijom 
25 

Motivisanost za korištenje konsultantske podrške i aktivno učešće u projektu 20 

Potencijal za zapošljavanje ili angažovanje obučenih kandidata nakon završetka 

programa obuke 
15 

Kvalitet dostavljene prijave 10 

Ukupno: 100 bodova 

7. Potrebna dokumentacija 

Prijava treba sadržavati: 

• popunjen prijavni obrazac; 



 

 

 

 

• kopiju rješenja o registraciji ili aktuelni izvod iz sudskog registra (ne stariji od šest 

mjeseci). 

• Kompanije koje budu izabrane za učešće u projektu obavezne su dostaviti izvod ili 

potvrdu iz evidencije u kojim se vode činjenice da nije pod stečajem ili nije predmet 

stečajnog postupka, osim u slučaju postojanja važeće odluke o potvrdi stečajnog plana ili 

je predmet postupka likvidacije, odnosno u postupku je obustavljanja poslovne 

djelatnosti, u skladu sa važećim propisima u Bosni i Hercegovini ili zemlji u kojoj je 

registrovan; 

 

8. Način i rok za podnošenje prijava 

Prijave se dostavljaju najkasnije do 17.08.2026. godine do 16 sati: 

• elektronskim putem na e-mail: dizart.sa@gmail.com 

ili 

• lično ili poštom na adresu: 

DIZART d.o.o. Sarajevo, Mehe Smailagića 14, sarajevo 

Nepotpune i neblagovremene prijave neće biti razmatrane. 

9. Postupak odabira 

Prijave će pregledati i ocijeniti Komisija koju imenuje SERDA i DIZART. 

Kompanije koje ostvare najveći broj bodova, a čije potrebe i kapaciteti odgovaraju ciljevima 

projekta, bit će odabrane za učešće u projektnim aktivnostima. 

U slučaju da dvije ili više prijava ostvare isti broj bodova, prednost će imati kompanija koja 

iskaže veći potencijal za zapošljavanje i uključivanje kandidata u program obuke. Ukoliko su 

prijave i dalje izjednačene, Komisija će donijeti odluku vodeći računa o doprinosu prijave 

ostvarivanju ciljeva i rezultata projekta. 

U slučaju da broj prijava koje ispunjavaju uslove bude veći od raspoloživog broja mjesta, ostale 

kompanije koje ispunjavaju uslove mogu biti uvrštene na rezervnu listu i uključene u projektne 

aktivnosti ukoliko tokom implementacije dođe do odustajanja odabrane kompanije ili se ukaže 

mogućnost uključivanja dodatnih učesnika, u skladu sa odobrenim projektnim aktivnostima i 

raspoloživim finansijskim sredstvima. 

 

 



 

 

 

 

10. Završne odredbe 

SERDA i DIZART zadržavaju pravo da konačan broj odabranih kompanija prilagode potrebama 

projekta, planiranim rezultatima, raspoloživim budžetskim sredstvima i odobrenim projektnim 

aktivnostima. 

SERDA i DIZART također zadržavaju pravo da ne izvrše izbor prijavljenih kompanija ukoliko 

nijedna prijava ne ispunjava uslove ovog Javnog poziva ili ukoliko za to postoje drugi opravdani 

razlozi u skladu sa pravilima projekta. 

 

Za sve dodatne informacije zainteresovani mogu kontaktirati SERDA-u ili DIZART putem 

e-maila serda@serda.ba ili   dizart.sa@gmail.com. 

